
Har Claude WISELER
Chamberspresident
LETZEBUERG

Létzebuerg, de 25. Abréll 2024

Har President,

Esou ewéi den Artikel 80 vum Chambersreglement et virgesait, biede mir lech, dés parlamentaresch
Fro un d‘Madamm Ministesch fir Landwirtschaft, Ernarung a Waibau weiderzeleeden:

,An Dditschland huet d’"Bundesinformationszentrum Landwirtschaft" kierzlech matgedeelt, datt den
duerchschnéttleche Joreskonsum vu Fleesch am Joer 2023 ém 430 Gramm op 51,6 Kilogramm gefall
ass. De gréisste Réckgang hdtt et beim Rand- a Kalleffleesch ginn (-5%). Beim Gefligel huet den
Informatiounszenter dogéint eng Hausse festgestallt (vun 12,2 op 13,1 Kilogramm).

An deem Zesummenhank wollte mir der Madamm Ministesch fir Landwirtschaft, Erndrung a Wdibau
follgend Froe stellen:

1. Gétt et an deem Kontext vergldichbar Statistike fir Létzebuerg?

2. Wéi huet sech d’Fleeschproduktioun hei am Land an de leschten 10 Joer entwéckelt? Wéi vill Fleesch,
dat heiheem produzéiert gétt, gétt an d’Ausland exportéiert?

3. Aus wat fir engen EU-Lénner an Iwwerséildnner importéiere mer Fleesch? Wat stellen dés Importer
am gesamte Fleeschkonsum hei zu Létzebuerg duer?

4. Wéi hu sech d’Fleeschersatzprodukter am Verglach zum klassesche Fleeschkonsum entwéckelt?“

Mat déiwem Respekt,

André BAULER Luc EMERING
Deputéierten Deputéierten

